DUA DIMANĈO POST EPIFANIO
(Homilio de mons. Giovanni Balconi, 19/01/2013)
La pinto de la rakonto estas konstituita de la frazo de la Virgulino Maria;
Ŝi diras al la servistoj: faru ĉion, kion li diras al vi.

Eĉ se ili nenion komprenis pri la ordono de Jesuo, ili obeis.

Eĉ,
ili plenigis ĝis la rando la vazojn por akvo.
Ili ne kontentiĝis plenumi la ordonon, ili en ĝi metis sian krean kapablecon.

La fido ne konsistas nur en plenumi tion, kion la Sinjoro ordonas; 
la fido bezonas, ke en ĝi vi metu vian amon,
vian personecon,
vian fantazion.

La fido ne konsistas en fari senkritike, sed en persona implikiĝo.
Se la servistoj estus dirintaj inter si:
la  vazoj por akvo estas destinitaj por la purigado;
ĉiuj jam estas purigitaj,
kial ni devas denove ilin plenigi?
Kion volas ĉi tiu?

Pensu tion, kio estus okazinta, 
se ili ne estus plenumintaj la ordonon de Jesuo?
Kaj se ili estus plenigintaj la akvo-vazojn nur kvarone,
aŭ duone?

La fido konsistas en fidi en Jesuo,
kaj plenumi lian vorton.

En Ekleziastiko oni legas:
"Fonto de la Saĝeco estas la vorto de Dio en la ĉielo,
kaj iliaj vojoj estas la eternaj ordonoj.
Per la diaj vortoj ekzistas ĉiuj liaj faroj
kaj lia juĝo estas plenumita laŭ lia volo."

Estus absurde, 
se ĉiuj faritaĵoj obeus rapide la Sinjoron
kaj ni, kiuj komprenas,
      ni, kiuj havas inteligenton por kompreni, rifuzus.

Kelkfoje, mi min metas en la lokon de Jesuo.
Ŝajnas al mi vidi liajn malĝojojn pro mia konduto.
Kial ni taksas malmulte
la Biblion,
la Evangelion?
Ĉu ne estas ĉi tio la vorto de la Sinjoro?
kaj do?

Lasu, ke mi diru.
Mi multon legis pri filozofio,


verkistoj,


pensuloj;
sed neniu parolis al mi, kiel parolas Jesuo.

Ni trovas alion en la Evangelio de Kana:
la Ĉeesto de Maria.
Ŝi legas la senson de la konfuziĝo de nia tempo.

Kiamaniere ŝi komprenis, ke ili ne plu havas vinon?
Ŝi rigardas,
ŝi enmemiĝas kun la embaraso
kaj la problemoj,
partoprenas,
kaj intervenas.

Ŝi pensas:
ĉi tie estas Jesuo.
Li povas ion fari.
Al li ŝi konfidas la problemon.
Silente ŝi lin pelas interveni.

Jesuo scias, ke ne venis ankoraŭ lia horo,

la horo de la kruco,

la horo de la manifestado,
sed li ne diras "ne" al sia patrino.

En ĉiuj siaj aferoj,
la Madono aperas subite,
sen antaŭanonci sin.

Post kelkaj tagoj, ni celebros la festo de Lourdes.

Dum Bernardette deprenas la ŝtrumpojn por trairi la riveron Gave,
blanka Sinjorino aperas ĉe ŝi.

Ŝi nenion diras,
ŝi tenas enmane rozarion.
Nur poste ŝi parolos:
ĉu vi volas veni ĉi tie dek kvin tagojn sinsekvajn?

En la Salette,
en Fatima,
la Madono antaŭanoncis tion, kio okazos en Eŭropo.

Ĉu la Madono ĝojas pro la konduto de la mondo?

Kiel bona patrino de la Eklezio,
ŝi ploras por la mondo.

En Kana Jesuo sin rivelas per signoj.
La vino
kaj la akvo
simbolas la Eŭkaristion.

Kana antaŭigas la Eŭkaristion 
kaj la Eŭkaristio konstituas la plej granda signo 
de la komuneco de Dio kun la homo.

Ni nenion scias pri la reago de la geedzoj;
Ni eĉ ne scias, kiuj ili estis.

Kion diris la festenestro?
Li interparolis kun la fianĉo pri la boneco de la vino.
Ĉu li konvertiĝis?
Ĉu li sekvis Jesuon?
Kiom da invititoj ĉeestis la nupton?
Kaj ni: kiamaniere ni reagas?

La ĉeesto de la Virgulino Maria determinas pozitive la spiritan vivon de la kristano.

Ĉu ni ŝin preĝas?
Ĉu ni ŝin vokas?
Ĉu ni estas devotaj al ŝi?

Dum sia knabeco,
Francisko el Asizo estis antaŭ sia hejma palaco.
Ekaperis ne granda defilado de knaboj.
Ili ludis procesion,
kantis kantilenon uzitan tiutempe:
mil florojn,
mil florojn
por vi, Sankta Virgulino.
Francisko kuniĝis kun ili kaj kun ili iris ĝis la katedralo.

Vespere,
kiam la patrino iris en lian ĉambron por doni al li la kison de la bona nokto,
Francisko diris al la patrino: mi faris malbonan agon.
La patrino lin aŭskultis:

Mi plukis lazurajn florojn de la ĝardeno kaj ilin donis al la knaboj, 
kiu havis enmane velkintajn florojn.
Al mi ne ŝajnas bela afero, 
ke ili irus al la katedralo sen porti florojn freŝajn.

Vi ne faris malbonaĵon, respondis la patrino.

Sed patrino mia,
mi volas fariĝi kavaleriano.
La kavalerianoj estas gravaj personoj;
male mi estas malgrava.
Mi ŝatus, ke la homoj parolus pri mi.

Se vi volas ĉi tion, 
diris la patrino,
klopodu, ke la homoj parolu bone
kaj nur bone pri vi.

Ŝi lin karesis,
lin benis
kaj en sia koro nomis lin per nomo, kiun poste Francisko uzis:
la malriĉulo de Asizo.

Kiom da konfidemo havis Francisko kun la patrino.

Ĉu inter ni kaj la Virgulino Maria estas la sama konfidemo?
la sama sincereco?

